[bookmark: _GoBack]სამედიცინო ცენტრ „მედიქლაბჯორჯია“-ს საერთაშორისო აკრედიტაცია მიენიჭა სამედიცინო დაწესებულებების აკრედიტაციის ერთ-ერთი ყველაზე ავტორიტეტული საერთაშორისო ორგანიზაციის Joint Commission International (JCI)-ის მიერ.
შესაბამისად, სამედიცინო ცენტრი „მედიქლაბჯორჯია” ანალოგიური აკრედიტაციის მქონე 600 ჰოსპიტალს შორისაა მსოფლიოს მასშტაბით და პირველი კლინიკაა საქართველოში, რომელიც სრულად აკმაყოფილებს ჰოსპიტალური სერვისების ხარისხისა და პაციენტის უსაფრთხოების უზრუნველყოფისათვის დადგენილი აშშ სტანდარტების კრიტერიუმებს.
JCI აკრედიტაცია განიხილება სამედიცინო მომსახურების ხარისხის დემონსტრირების საუკეთესო საშუალებად და აღიარებულია ოქროს სტანდარტად გლობალურ ჯანდაცვაში. დღეისათვის, მსოფლიოს მხოლოდ 955 სხვადასხვა პროფილის მქონე სამედიცინო დაწესებულებაა აკრედიტებული JCI-ის მიერ, რომელიც აშშ-ში მოქმედი საყოველთაოდ აღიარებული და ყველაზე მსხვილი სააკრედიტაციო ორგანიზაცია The Joint Commission-ის შვილობილ კომპანიასა და საერთაშორისო ფილიალს წარმოადგენს. საერთაშორისო აკრედიტაციის, კონსულტაციების, პუბლიკაციებისა და საგანმანათლებლო პროგრამების მეშვეობით JCI უზრუნველყოფს The Joint Commission-ის მისიის აღსრულებას გლობალურ დონეზე და მსოფლიოს 90 ქვეყანაში უწევს დახმარებას ჯანდაცვის სფეროში მოღვაწე საერთაშორისო ორგანიზაციებს, საზოგადოებრივი ჯანდაცვის სააგენტოებს, სამინისტროებსა და სამედიცინო დაწესებულებებს სამედიცინო მომსახურების ხარისხის შეფასებასა და პაციენტის უსაფრთხოების გაუმჯობესებაში.
JCI აუდიტორთა ჯგუფის მიერ შეფასებულ იქნა სამედიცინო ცენტრ „მედიქლაბჯორჯია“-ს საქმიანობის სრული სპექტრი, ჰოსპიტალური სერვისებისათვის დადგენილ სტანდარტებთან შესაბამისობაზე, როგორც სტაციონარული, ასევე ამბულატორიული და სასწრაფო-გადაუდებელი მომსახურებისათვის. შეფასება მოიცავდა მომსახურების ყველა ასპექტს: პაციენტის უსაფრთხოება, ჯანმრთელობის შეფასებისა და მკურნალობის სქემები, მედიკამენტების მენეჯმენტი, ინფექციების პრევენცია და კონტროლი, ქირურგიული და საანესთეზიო სერვისები, ლაბორატორიული და ინსტრუმენტული სადიაგნოსტიკო სერვისები, საექთნო მოვლა, სამედიცინო მომსახურების ხარისხის გაუმჯობესებაზე ზრუნვა, პაციენტისა და მისი ოჯახის წევრების უფლებების დაცვა, სამედიცინო ჩანაწერების წარმოება და ინფორმაციის კომუნიკაცია, სამედიცინო პერსონალის განათლება და კვალიფიკაცია, შენობის ინფრასტრუქტურა და უსაფრთხო ოპერირება, კლინიკური მენეჯმენტის ეფექტურობა, სასწავლო რესურსების ცენტრის საქმიანობა.
სამედიცინო ცენტრ „მედიქლაბჯორჯია“-ს სახით, საქართველოს გამოჩენა JCI აკრედიტებული სამედიცინო დაწესებულებების მსოფლიო რუკაზე, მნიშველოვანი წარმატებაა კლინიკისა და მთლიანად საქართველოს ჯანდაცვის სისტემისათვის.


